
৬৫
কদম-কলি





চাবা যেন, এনে গেলা গপৰ কাৰণে

নিছিগে তোমাৰ মূৰ। 

মিহলালে বতাহে কাপোৰ। লৰালৰি

কৰি উঠি পিন্ধিলোঁ কাপোৰ, যেয়ে যাৰ

পালোঁ, আহিছে কোনোবা ভাবি। নাছিল

সময়, নিজ বস্ত্ৰ বাছি যাতে কৰোঁ

পৰিধান। নাভাবি নুবুজি কিয় উঠিছা 

উতলি, ডাক-জুইত ঘিউ পৰা দৰে?

পাহৰি সংযম তুমি, তয়াঁ-হয়াঁ

শৰ্ম্মিষ্ঠাক কৰা কি কাৰণে? জানা নে হে

ভিকহুৰ জীয়াৰী, কাৰ কন্যা শৰ্ম্মিষ্ঠা

এইজনী? দিনে ৰাতি পিতাৰে তোমাৰ

স্তুতি কৰে যাক, কৰি আশা এমুঠি

অন্নৰ, তাৰ কন্যা মই। যি বস্ত্ৰৰ 

অৰ্থে আজি জোকাৰিছা মুখ, সেই বস্ত্ৰ

লভিবৰ আশে, পিতাৰে তোমাৰ, স্তৱ

কৰি থাকি যাক কটায় জীৱন, সেই

শ্ৰেষ্ঠ অসুৰ ৰজাৰ আদৰৰ কন্যা

মই। পিতা মোৰ উপবিষ্ট, অথবা

শয়ন কৰি থাকে যেবে, তোমাৰ পিতাৰে

বহি নিৰাসনে, স্তুতি পাঠকৰ দৰে

বিনম্ৰ ভাৱেৰে কৰে স্তৱ যাক, দুহিতা 

তেওঁৰ মই। যাচঞা কিম্বা প্ৰতিগ্ৰহ

